
I. УМУМИЙ ҚОИДАЛАР  

1. Мазкур «ASIA ALLIANCE BANK» акциядорлик тижорат банки 

(кейинги ўринларда – Банк)нинг Дивиденд сиѐсати (кейинги ўринларда – 

Дивиденд сиѐсати) Ўзбекистон Республикасининг «Акциядорлик 

жамиятлари ва акциядорларнинг ҳуқуқларини ҳимоя қилиш тўғрисида», 

«Қимматли қоғозлар бозори тўғрисида», «Банклар ва банк фаолияти 

тўғрисида»ги қонунларига, «Тижорат банкларида корпоратив бошқарув 

тўғрисида» (Адлия вазирлиги томонидан 2000 йил 05 июлда 943-сон билан 

рўйхатдан ўтказилган), «Тижорат банклари капиталининг адекватлигига 

қўйиладиган талаблар тўғрисида»ги (Адлия вазирлиги томонидан 2015 йил 

06 июлда 2693-сон билан рўйхатдан ўтказилган) Низомларига, Банк 

уставига ва Ўзбекистон Республикасининг бошқа амалдаги меъѐрий-

ҳуқуқий ҳужжатларига мувофиқ ишлаб чиқилган.     

2. Мазкур Дивиденд сиѐсатининг асосий мақсади дивидендлар 

тўлови тўғрисида қарорлар қабул қилиш, уларнинг миқдорини, тўлов 

тартиби ва муддатларини белгилашнинг акциядорлар учун шаффоф (очиқ) 

ва тушунарли механизмини ўрнатишдан иборат. 

3. Дивиденд сиѐсати дивидендлар тўлови миқдорларини 

белгилашда, инвестицион жозибадорликни, молиявий барқарорликни, 

капиталлаштириш ва Банк ликвидлигини оширишда Банк ва унинг 

акциядорлари манфаатлари мувозанати (баланси)га, шунингдек 

акциядорлар ҳуқуқларини ҳурмат қилиш ва уларга қатъий риоя қилиш 

ҳамда уларнинг фаровонлигини оширишга асосланади.  

4. Банк соф фойдасининг акциядорлар ўртасида тақсимланадиган 

қисми дивиденд ҳисобланади. 

5. Дивиденд акциядорлар ўртасида уларга тегишли акциялар сони 

ва турига мутаносиб равишда тақсимланади. 

6. Дивидендлар миқдори Банкнинг ўтган давр мобайнидаги 

хўжалик фаолияти натижаларига қараб белгиланади. 

7. Жойлаштирилган оддий акциялар бўйича дивидендлар тўлови 

тўғрисида қарор қабул қилиш (эълон қилиш) Банкнинг мажбурияти эмас, 

балки ҳуқуқи ҳисобланади. Банк ҳар бир турдаги акциялар бўйича эълон 

қилинган дивидендларни тўлаши шарт. 

8. Банк акциядорларининг умумий йиғилиши қарори бўйича 

дивиденд пул маблағлари ѐки Банкнинг бошқа қонуний тўлов воситалари 

ѐхуд қимматли қоғозлари билан тўланиши мумкин. 

9. Имтиѐзли акциялар бўйича дивидендларнинг қимматли қоғозлар 

билан тўловига йўл қўйилмайди.   

II. ДИВИДЕНД МИҚДОРИНИ БЕЛГИЛАШ ВА УНИ ТЎЛАШ 

ТЎҒРИСИДА ҚАРОР ҚАБУЛ ҚИЛИШ (ЭЪЛОН ҚИЛИШ) 

10. Банк молия йилининг биринчи чораги, ярим йиллиги, тўққиз 

ойлиги натижалари ва (ѐки) молия йили натижалари бўйича 

жойлаштирилган акциялар бўйича дивидендлар тўлови тўғрисида қарор 

қабул қилиш ҳуқуқига эга. 

11. Ҳар бир турдаги акциялар бўйича дивидендлар тўлови, дивиденд 

миқдори, унинг тўлов шакли ва тартиби тўғрисидаги қарор Банк Кузатув 

кенгаши тавсияси, шубҳасиз тўғрилиги тўғрисида аудиторлик хулосаси 

мавжуд бўлган тақдирда, молиявий ҳисобот маълумотлари асосида 

Акциядорларнинг умумий йиғилиши томонидан қабул қилинади. 

Акциядорларнинг умумий йиғилиши муайян турдаги акциялар бўйича 

дивидендлар тўламаслик, шунингдек Банк Уставида дивиденд миқдори 

белгиланган имтиѐзли акциялар бўйича тўлиқ миқдорда бўлмаган 

дивидендлар тўлаш тўғрисида қарор қабул қилиш ҳуқуқига эга.  

12. Дивидендлар тўлови тўғрисидаги қарорда дивидендлар тўлови 

бошланадиган ва якунланадиган сана кўрсатилиши керак. 

13. Банкнинг молия йилининг биринчи чораги, ярим йиллиги ва 

тўққиз ойлиги натижалари бўйича дивидендлар тўлови тўғрисидаги қарори 

тааллуқли давр якунлангандан сўнг уч ой мобайнида қабул қилиниши 

мумкин. 

14. Дивидендлар миқдори Банк Кузатув кенгаши томонидан тавсия 

этилган миқдордан юқори бўлиши мумкин эмас. 

15. Тўланадиган дивидендлар миқдори қонунчиликка мувофиқ 

Ўзбекистон Республикаси Марказий банки, Ўзбекистон Республикаси 

Молия вазирлиги ва/ѐки Ўзбекистон Республикаси Давлат активларини 

бошқариш агентлиги билан келишиши кераклиги назарда тутилган ҳолда, 

дивидендлар тавсия этилган миқдордан кам бўлиши мумкин эмас. 

16. Дивидендлар миқдори битта оддий эгасининг номи ѐзиладиган 

акция учун ҳисоб-китобда оддий акциялар бўйича дивиденд тўловларига 

йўналтирилган, жойлаштирилган ѐки дивидендлар олиш ҳуқуқига эга 

шахсларда муомалада бўлган қайд этилган акциялар миқдорига бўлинган 

маблағларга асосланиб белгиланади. 

17. Бир дона номи ѐзилган имтиѐзли акция бўйича йиллик дивиденд 

миқдори Банк устави билан белгиланган ва унинг номинал қийматининг 45 

фоизини ѐки 112,5 сўмни ташкил этади. 

18.  Бир акциядорга ҳисоблаб ѐзилган дивидендлар миқдори битта 

акцияга тўғри келадиган дивидендни акциялар бўйича дивидендларни 

эълон қилиш тўғрисида қарор қабул қилинадиган акциядорларнинг 

умумий йиғилишини ўтказиш учун тузилган акциядорлар реестрига 

мувофиқ мазкур акциядорга тегишли акциялар сонига кўпайтириш орқали 

белгиланади.      

III. ДИВИДЕНДЛАРНИ ТЎЛАШ ТАРТИБИ 

19. Дивидендлар Банк ихтиѐрида қоладиган соф фойдадан ва (ѐки) 

ўтган йилларнинг тақсимланмаган фойдасидан тўланади. 

20. Имтиѐзли акциялар бўйича дивидендлар Банк соф фойдадан 

ўтказиш орқали шакллантирилган захира фонди ҳисобидан тўланиши 

мумкин.  

21. Банк акциядорларига молия йилнинг биринчи, иккинчи, учинчи 

чораклари ва молия йили якунлари бўйича дивидендлар тўлови ташқи 

аудиторлик текшируви томонидан фойда тасдиқлангандан ва капитални 

ошириш учун чегирмалардан сўнг амалга оширилади. Дивидендлар 

Ўзбекистон Республикаси Марказий банки талабларига мувофиқ, 

эҳтимолий зарарлар ўрнини қоплаш ва тузатишларни амалга ошириш учун 

тааллуқли захира ташкил этилгандан кейингина тўланиши мумкин. 

22. Дивидендларни тўлашда ҳисоблаб ѐзилган, бироқ олинмаган 

фоизли даромадлар суммасига тузатилган ҳақиқий мавжуд фойдадан келиб 

чиқиш зарур.      

23. Дивидендларни эълон қилиш тўғрисида қарор қабул қилинадиган 

акциядорларнинг умумий йиғилишини ўтказиш учун тузилган Банк 

акциядорлари реестрида қайд этилган акциядорлар дивиденд олиш 

ҳуқуқига эгалар. 

24. Банк акциялари Ўзбекистон Республикасининг «Банклар ва банк 

фаолияти тўғрисида»ги Қонунининг 22 моддасининг биринчи ва тўртинчи 

қисмларида белгиланган талаблар бузилган ҳолда олинган тақдирда, 

акцияларнинг эгаси бундай битим тузилган кундан эътиборан Банк 

фойдасининг бир қисмини дивидендлар тарзида олишга ҳақли эмас. 

25. Банк томонидан имтиѐзли акциялар чиқарилган тақдирда, бундай 

акциялар бўйича дивидендлар биринчи навбатда тўланади, сўнгра оддий 

акциялар бўйича дивидендлар тўланади. Имтиѐзли акциялар бўйича қайд 

этилган дивидендлар тўлови учун етарлича фойда мавжуд бўлган 

тақдирда, Банк қайд этилган акциялар эгаларига дивидендлар тўловини рад 

этиш ҳуқуқига эга эмас.  

26. Акция эгаси ѐки унинг қонуний ҳуқуқий вориси ѐки меросхўри 

томонидан уч йил мобайнида йўқлаб олинмаган дивиденд 

акциядорларнинг умумий йиғилиши қарори бўйича Банк ихтиѐрида 

қолдирилади. 

27. Дивидендларни тўлаш муддати ва тартиби Банк Устави ва 

акциядорларнинг умумий йиғилиши қарори билан белгиланади. 

Дивидендларни тўлаш муддати бундай қарор қабул қилинган кундан 

бошлаб 60 кундан кечиктирилмаслиги керак. 

28. Банк акциядор – Ўзбекистон Республикаси норезидентининг ѐзма 

талаби бўйича унга ҳисоблаб ѐзилган дивидендларнинг эркин 

конвертацияланадиган валютага конвертация қилинишини акциядор-

норезидент томонидан тақдим қилинган банк ҳисобварағига маблағлар 

ўтказмаси орқали амалга ошириши шарт.   

29. Ҳар қандай турдаги акциялар бўйича эълон қилинган 

дивидендлар «29822-Тўлов учун дивидендлар» баланс ҳисобварағида акс 

эттирилади. 

30. Дивидендлар қуйидагича тўланади: 

- юридик шахсларга нақд пулсиз тартибда; 

- жисмоний шахсларга уларнинг банк ҳисобварақларига нақд пулсиз 

тартибда ѐки Банк кассаси орқали нақд пул маблағлари билан тўланади.  

31. Акциядорнинг ѐзма топшириғи бўйича акциядорга тегишли 

дивидендлар белгиланган тартибда Банк акцияларини харид қилиш учун 

йўналтирилиши мумкин.     

32. Дивидендлар Банк айби билан акциядорларнинг умумий 

йиғилиши томонидан белгиланган муддатларда тўланмаган (олинмаган) 

тақдирда, Ўзбекистон Республикаси Марказий банки томонидан 

белгиланган қайта молиялаш ставкасига асосланган ҳолда, тўланмаган 

(олинмаган) дивидендлар бўйича жарима (пеня) ҳисоблаб ѐзилади. 

Тўланмаган (олинмаган) дивидендлар бўйича ҳисоблаб ѐзиладиган жарима 

(пеня) миқдори тўланмаган (олинмаган) дивидендлар суммасининг 50 

фоизидан юқори бўлмаслиги керак. Дивиденднинг тўлов муддати 

кечиктирилган давр учун жарима (пеня) дивиденд тўлов муддати тугаган 

кундан кейинги кундан бошлаб ҳисоблаб ѐзилади. 

33. Акциядор Банк томонидан ҳисоблаб ѐзилган дивидендлар ва 

жарима (пеня) тўловини суд тартибида талаб қилиш ҳуқуқига эга. 

Акциядор талаблари суд томонидан қондирилган ҳолатда Банк томонидан 

дивидендлар тўланмаган тақдирда, Банкка нисбатан тўлай олмаслик 

ҳолатини бартараф этиш ѐки қонун ҳужжатлари билан белгиланган 

тартибда банкрот деб эълон қилиш тартиботи қўлланилади. 

34. Банк акциядорларнинг дивидендларни олувчи тўғрисидаги 

маълумотлар мавжуд эмаслиги, нотўғрилиги ѐки тўлиқ эмаслиги туфайли 

дивидендлар тўланмаганлиги ѐки ўз вақтида тўланмаганлиги билан боғлиқ 

зарарлари учун жавобгар бўлмайди. Акциядорлар почта хабарлари ва 

бошқа билдириш хусусиятига эга хабарларни юбориш учун ўз 

маълумотлари, шу жумладан тўлов реквизитлари ва манзиллари 

ўзгаришлари тўғрисида Банкнинг акциядорларга хизмат кўрсатувчи 

Инвестицион воситачисини ўз вақтида хабардор қилишлари керак. 

35. Акциядорга тузатилган маълумотлар бўйича дивидендларнинг 

такрорий ўтказилиши акциядорнинг ѐзма ариза бўйича ва унинг ҳисобига 

амалга оширилади. 

IV. ДИВИДЕНДЛАР ТЎЛОВИ БЎЙИЧА ЧЕКЛАНИШЛАР 

36. Банк қуйидаги ҳолатларда дивидендлар тўлови тўғрисида қарор 

қабул қилиш ҳуқуқига эга эмас: 

- агар дивидендлар тўлови пайтига келиб Банкда тўлай олмаслик 

(банкротлик) аломатлари мавжуд бўлса ѐки қайд этилган аломатлар 

дивидендлар тўлови натижасида пайдо бўлса, шунингдек агар тўлов 

оқибати Банк молия-хўжалик аҳволининг жиддий ѐмонлашишига олиш 

келиши мумкин бўлса; 

- агар Банкнинг соф активлари қиймати унинг устав ва захира 

капиталлари суммасидан камроқ бўлса; 

- пруденциал нормативлар Марказий банк томонидан белгиланган 

талабларга мувофиқ бўлмаганда ѐки улар мазкур тақсимлаш оқибатида 

бузилса; 

- Марказий банкнинг ижро этилиши мажбурий бўлган кўрсатмасида 

акс эттирилган, шу жумладан ахборотни ошкор этиш борасида 

кўрсатилган камчиликлар бартараф этилмаганда ѐки уларни бартараф этиш 

имконияти мавжуд бўлмаса; 

- агар Банкка нисбатан Ўзбекистон Республикаси Марказий 

банкининг дивидендлар тўловини бекор қилиш тўғрисидаги талабномаси 

мавжуд бўлса. 

37. Банк қуйидаги ҳолларда фойдани тақсимлаш учун Марказий 

банкнинг розилигини олиши керак: 

- акциядорларга дивидендлар тўлаш, Банк Кузатув кенгаши, 

Бошқаруви аъзолари ва ходимларини мукофотлаш бўйича тўловларнинг 

умумий суммаси банкнинг ўз капиталининг ўн фоизидан ортса;  

- жорий ѐки ўтган чоракда ва (ѐки) молия йилида зарар мавжуд бўлса. 

38. Банкнинг қайтариб сотиб олинган акциялари бўйича дивидендлар 

ҳисобланмайди. 

 

V. ДИВИДЕНДЛАР ТЎЛОВИ ТЎҒРИСИДА АКЦИЯДОРЛАРНИ 

ХАБАРДОР ҚИЛИШ 

39. Ўзбекистон Республикасининг «Акциядорлик жамиятлари ва 

акциядорларнинг ҳуқуқларини ҳимоя қилиш тўғрисида», «Қимматли 

қоғозлар бозори тўғрисида»ги қонунларига, шунингдек «Қимматли 

қоғозлар бозорида ахборот тақдим этиш ва эълон қилиш қоидалари»га 

(Адлия вазирлиги томонидан 2012 йил 31 июлда 2383-сон билан рўйхатдан 

ўтказилган) мувофиқ, «Тошкент» Республика фонд биржаси 

(www.uzse.uz), Банк (www.aab.uz) веб-сайтларида, шунингдек Корпоратив 

ахборот ягона порталида (www.openinfo.uz) Банк тегишли қарор қабул 

http://www.uzse.uz/

қилинган санадан бошлаб икки иш куни мобайнида Банк қимматли 

қоғозлари бўйича даромадлар ҳисоблаб ѐзилиши тўғрисидаги хабарларни 

эълон қилади.  

40. Хабар «Қимматли қоғозлар бозорида ахборот тақдим этиш ва 

эълон қилиш қоидалари»га (Адлия вазирлиги томонидан 2012 йил 31 

июлда 2383-сон билан рўйхатдан ўтказилган) қатъий мувофиқликда 

расмийлаштирилиши керак. 

  

VI. ДИВИДЕНДЛАРГА СОЛИҚ СОЛИШ  

41. Дивидендларга солиқ солиш солиқ қонун ҳужжатларига мувофиқ 

амалга оширилади. 

42. Дивидендлар миқдори уларга солиқлар ҳисобга олинмаган ҳолда 

эълон қилинади. Ўзбекистон Республикасининг Солиқ кодексига мувофиқ, 

дивидендларга тўлов манбаидан солиқ солинади. Бунда Банк 

акциядорларга дивидендларни тааллуқли солиқлар чегириб қолинган 

ҳолда тўлайди. 

43. Ҳисобланган дивидендларга тўлов манбаидан солиқ чегириб 

қолишда, Банк уларга солиқ солиш бўйича Ўзбекистон Республикасининг 

амалдаги қонун ҳужжатлари билан назарда тутилган имтиѐзларни ҳисобга 

олади.  

 

VII. ЯКУНИЙ ҚОИДАЛАР  

44. Ушбу Дивиденд сиесати унинг акциядорлар умумий йиғилиши 

томонидан тасдиқланган кундан бошлаб кучга киради. 

45. Ушбу Дивиденд сиесати қоидаларидан бири ўз кучини ѐқотган 

тақдирда, шу қоида бошқа қоидаларнинг тўхтатилишига сабаб бўлмайди. 

46. Агар Ўзбекистон Республикасининг амалдаги қонун 

ҳужжатларида ушбу Дивиденд сиесатида назарда тутилганидан бошқа 

қоидалар белгиланган бўлса, Ўзбекистон Республикасининг амалдаги 

қонун ҳужжатлар қоидалари қўлланилади. 

 

 


